
Tachwedd 2007
At: WCEC, Ysgrifenyddion Ardal a Grŵp, Cysylltau Llwybrau Troed, Mynediad, Cefn Gwlad a FfMLlau  

Oddi wrth: Swyddfa Cymru 

MATERION CYMRU
Yn y bwletin achlysurol hwn byddwn yn rhoi newyddion diweddaraf y Cerddwyr yng Nghymru i chi .  Cofiwch roi gwybod inni am unrhyw newyddion yr hoffech eu rhannu.  

Jane Davidson AC, y Gweinidog dros Gynaladwyedd, yr Amgylchedd a Thai 
Bu Jane yn Is-Lywydd inni am sawl blwyddyn a bu’n gymorth mawr i’r Cerddwyr mewn sawl ffordd.  Mae hi bellach wedi ymddiswyddo gan mai hi yw’r Gweinidog sy’n gyfrifol am ein diddordebau ni yn Llywodraeth y Cynulliad - mae hyn yn arferol. Mae hi’n frwd iawn dros gerdded ac yn manteisio ar bob cyfle i fynd am dro.  Mae wedi dweud wrth Y Cerddwr ei bod hi’n rhannu ein gweledigaeth am fynediad i’r arfordir. Hoffem ddiolch i Jane am ei chyfraniad fel Is-Lywydd a gobeithio cawn ni gwrdd â hi ar grwydr! 

Newyddion Hyrwyddo Cerdded
Cerrig Camu
Os yw’ch Grŵp yn trefnu teithiau byr Cerrig Camu, peidiwch ag anghofio hawlio eich arian am y chwe mis yn diweddu Medi 07.
Gŵyl Gerdded y Gaeaf – a wyddech chi?
Gall teithiau’r Ŵyl fod o unrhyw hyd ac unrhyw radd.  

Os ydy’ch Grŵp chi’n trefnu teithiau yn ystod yr wythnos 6 Rhagfyr tan 2 Ionawr, beth am eu cynnwys fel rhan o’r Ŵyl?
Byddai’ch teithiau’n cael eu hysbysebu nid yn unig trwy sianeli arferol eich grŵp ond hefyd ar gyrchwr teithiau cerdded y Cerddwyr.  Mae posteri gwag arbennig hefyd ar gael.
Mae’r Ŵyl yn denu cerddwyr newydd (a thrwy hynny, aelodau newydd posibl!) a chan fod aelodau newydd yn derbyn 20% o ostyngiad ar y ffi aelodaeth flynyddol, allwch chi ddim colli!
Cynllun newydd Cyflwyno Ffrind  

Mae’n bleser gennym gyhoeddi cynllun newydd a chyffroes sydd ar gael i holl aelodau’r Cerddwyr. 

Bydd pob aelod sy’n cyflwyno ffrind i aelodaeth y Cerddwyr yn cael tocyn anrheg Rohan gwerth £10 i’w ddefnyddio pan fyddant yn gwario £50 neu fwy yn siopau Rohan neu ar-lein ar www.rohan.co.uk. 

I fanteisio ar y cynllun hwn, bydd rhaid i aelodau ddefnyddio’r cerdyn yng nghylchgrawn Walk, gan ddechrau o rifyn Gaeaf 07. Gall aelodau hefyd fynd i www.ramblers.org.uk/gift lle gallan nhw argraffu ffurflen ymaelodi arbennig, neu alw 020 7339 8595.
Caiff un tocyn ei roi am aelodaeth sengl ac aelodaeth ar y cyd ac mae'r cynnig yn berthnasol i brisiau safonol a gostyngedig. Bydd y tocynnau’n ddilys tan 31 Rhagfyr 2008.
Dyma gyfle gwych i’r Cerddwyr ddenu aelodau newydd a gwobrwyo aelodau presennol sy’n penderfynu cymryd rhan yn y cynllun. 

Gwefan y Cerddwyr – 
Adran Aelodau’r Pwyllgor
Ydych chi wedi ymweld ag adran Aelodau’r Pwyllgor ar wefan y Cerddwyr eto?  Mae’n llawn gwybodaeth ddefnyddiol, gan gynnwys Canllawiau i Ardaloedd a Grwpiau ar yswiriant a swydd-ddisgrifiadau ar gyfer yr holl swyddi gwirfoddol.  Felly os yw’ch Grŵp yn bwriadu penodi gwirfoddolwyr i swyddi gwag, gallwch argraffu’r swydd-ddisgrifiad a’i roi iddyn nhw.
http://www.ramblers.co.uk/members/
I gael enw defnyddiwr a chyfrinair 
gallwch anfon e-bost at volunteer@ramblers.org.uk neu ffoniwch 0207 3398 500.
Newyddion Llwybrau Troed
Cynlluniau Gwella Hawliau Tramwy
Er gwaethaf y pwyso gwleidyddol gan Jane Davidson AC, y Gweinidog dros Gynaladwyedd a Thai, i atgyfnerthu’r orfodaeth gyfreithiol ar awdurdodau lleol i gynhyrchu eu cynlluniau gwella hawliau tramwy, mae’r dyddiad cau o 1 Tachwedd bellach wedi mynd heibio ac mae cynllunia llawer o awdurdodau, fel y proffwydodd llawer, wedi methu â’i gyrraedd na hyd yn oed gyrraedd y cyfnod ymgynghori drafft. Mae’r tabl isod yn dangos sefyllfa bresennol holl awdurdodau Cymru.
Bydd John Trevelyan, yr ymgynghorydd a benodwyd gennym i ystyried y drafftiau terfynol, ynghyd â’n gwirfoddolwyr arweiniol ein hunain, yn parhau i wneud sylwadau ar y cynlluniau sy’n weddill wrth iddyn nhw fod ar gael.  Yn anffodus, mae bellach yn debygol y bydd y broses yn llusgo ymlaen tan y flwyddyn nesaf. Mae hyn yn siomedig iawn gan ystyried fod awdurdodau lleol eisoes wedi cael pum mlynedd i gynhyrchu’r cynlluniau hyn.
Cynnydd ymgynghoriadau Cynlluniau Gwella Hawliau Tramwy yn ôl awdurdod
Mae’r tablau isod yn dangos cynnydd pob awdurdod o ran cynhyrchu Cynlluniau Gwella Hawliau Tramwy adeg ysgrifennu’r erthygl hon.  Mae'r dyddiadau’n ymwneud â chynhyrchu’r Cynlluniau Drafft.  Hefyd, mae rhai awdurdodau wedi ceisio barn am eu hadroddiadau Asesu yn gynt ac wedi cael ateb gan Gyngor Cefn Gwlad Cymru.  Lle mae hyn yn wir, dangosir tic dan y teitl ‘Ymgynghoriad Cyn y Drafft’ yn y tablau isod.  Lle mae awdurdodau wedi ceisio ac wedi cael ymateb gan y Cyngor Cefn Gwlad ynglŷn â drafftiau a adolygwyd yn helaeth ar ôl yr ymgynghoriad ffurfiol, rhoddir tic dan y teitl ‘Ymgynghoriad ar ôl y Drafft’ isod.  

Ymgynghoriadau a Ddisgwylir 

Ar 1 Tachwedd 2007, nid oedd yr 8 awdurdod isod wedi ymgynghori am eu Cynlluniau Drafft. 

	Awdurdod
	Dyddiad Ymgynghori 
	Ymgynghoriad Cyn y Drafft


	Cyngor Bwrdeistref Sirol Pen-y-bont ar Ogwr

	Anhysbys
	

	Cyngor Sir Ceredigion

	Hydref/ Tachwedd 2007

	

	Cyngor Bwrdeistref Sirol Conwy

	Hydref 2007
	(

	Cyngor Sir Ddinbych

	Anhysbys
	

	Cyngor Sir y Fflint

	Anhysbys
	(

	Cyngor Bwrdeistref Sirol Castell-nedd Port Talbot 
	Anhysbys
	

	Cyngor Dinas Casnewydd

	Anhysbys
	(

	Cyngor Bwrdeistref Sirol Tor-faen

	Anhysbys
	


Ymgynghoriad wedi’i Gwblhau 

Mae'r 15 awdurdod a ganlyn wedi cwblhau eu hymgynghoriad ar eu Cynlluniau Drafft ac wedi derbyn ymateb gan Gymdeithas y Cerddwyr a’r Cyngor Cefn Gwlad.
	``
Awdurdod
	Ymgynghoriad Cyn y Drafft
	Ymgynghoriad ar ôl y Drafft

	Awdurdod Parc Cenedlaethol Bannau Brycheiniog

	(
	(

	Cyngor Bwrdeistref Sirol Merthyr Tudful

	
	(

	Cyngor Sir Powys

	
	

	Cyngor Sir Bro Morgannwg *

	(
	

	Cyngor Bwrdeistref Sirol Rhondda Cynon Taf

	(
	

	Dinas a Sir Abertawe

	
	

	Cyngor Sir Fynwy *

	
	

	Cyngor Sir Ynys Môn

	(
	

	Cyngor Gwynedd 

	(
	

	Cyngor Bwrdeistref Sirol Blaenau Gwent

	(
	

	Cyngor Caerdydd
	(
	

	Sir Benfro (Cyngor Sir ac Awdurdod Parc Cenedlaethol)

	(
	

	Cyngor Sir Caerfyrddin 

	(
	


Hyd yma, mae’r awdurdodau a ganlyn wedi cwblhau eu bod wedi mabwysiadu eu Cynllun Gwella Hawliau Tramwy terfynol.
	Awdurdod

	Dyddiad Mabwysiadu

	Awdurdod Parc Cenedlaethol Bannau Brycheiniog

	26 Mehefin 2007

	Cyngor Bwrdeistref Sirol Merthyr Tudful

	25 Gorffennaf 2007

	Cyngor Sir Fynwy *
	3 Hydref 2007

	Cyngor Sir Bro Morgannwg 
	3 Hydref 2007

	Cyngor Sir Powys
	25 Hydref 2007

	Cyngor Bwrdeistref Sirol Wrecsam

	(

	Cyngor Bwrdeistref Sirol Caerffili

	(


Dylech ofyn i’ch awdurdodau lleol os oes angen copïau o’r cynlluniau hyn arnoch.
Casgliad 
Felly, i gloi, mae 5 awdurdod wedi mabwysiadu eu Cynllun Gwella Hawliau Tramwy terfynol.  Mae 10 awdurdod arall wedi gorffen ymgynghori a gallant fod mewn sefyllfa i fabwysiadu a chyhoeddi eu Cynllun terfynol yn y dyfodol agos.  Fodd bynnag bydd hyn yn dibynnu ar eu gallu i fynd i’r afael â sylwadau a wneir ar y Cynllun Drafft, gwneud unrhyw newidiadau i’r Cynllun mewn ymateb i sylwadau, mynd â’r Cynllun trwy brosesau cymeradwyo’r cyngor ac, yn olaf, baratoi a chyhoeddi’r Cynllun terfynol. 

Bydd oedi o fwy nag 8 wythnos i Gynlluniau’r 8 awdurdod nad ydynt eto wedi ymgynghori ar eu cynlluniau cyntaf er mwyn caniatáu am ymgynghori a’r camau olaf sydd eu hangen i gwblhau’r Cynlluniau.   

Ymgyrch Conwy  

Mae Gweithgor yr Ymgyrch wedi cyrraedd un o brif dargedau eu hymgyrch, sef swyddog gorfodi i Gonwy i fynd i’r afael â rhwystrau ar lwybrau. Mae’r swyddog gorfodi newydd eisoes wedi gwneud cynnydd sylweddol wrth fynd i’r afael â'r dagfa o broblemau llwybrau yng Nghonwy a byddwn yn parhau i fonitro’i gynnydd.
Mae tîm yr ymgyrch hefyd wedi cysylltu â’r 33 Chyngor Cymuned yng Nghonwy ac mae hyn wedi sbarduno cryn ddiddordeb mewn materion llwybrau lleol. Bu Sylvia Challinore, Cadeirydd Cyngor Tref Llanrwst, ar ddiwrnod hyfforddi llwybrau troed Gogledd Cymru yn ddiweddar ac mae hi bellach yn gweithio’n agos â Chymdeithas y Cerddwyr i ddatblygu mentrau cynnal a chadw lleol yn y gymuned honno. Mae 7 Cyngor Cymuned arall hefyd wedi mynegi diddordeb mewn gweithio gyda thîm yr ymgyrch i helpu cyflawni gwelliannau i’w rhwydweithiau llwybrau lleol nhw.
Mae gweithgor ymgyrch Conwy yn dal i fod eisiau clywed gan wirfoddolwyr sydd am fod yn rhan o’r ymgyrch.  Cysylltwch â mikem@ramblers.org.uk i gael mwy o wybodaeth am sut y gallech helpu.  

Blwyddyn Newydd…Ymgyrch Newydd!
Byddwn yn lansio prosiect newydd yn y Flwyddyn Newydd fydd yn cynnwys dechrau gwaith peilot gyda chynghorau cymuned a thref yn Sir Gaerfyrddin i wella cyflwr llwybrau. Rydym yn awyddus i glywed gan wirfoddolwyr ac aelodau lleol sy’n dymuno bod yn rhan o’r prosiect hwn. Gallwch e-bostio mikem@ramblers.org.uk i gael mwy o wybodaeth, neu ffonio swyddfa Cymru ar 029 2064 4308.
Hyfforddiant Llwybrau Troed 

Mae hyfforddiant llwybrau troed yng Nghymru’n mynd o nerth i nerth gyda diwrnod hyfforddi’r Gorllewin a’r Canolbarth ar 1 Rhagfyr yn y Drenewydd eisoes wedi denu mwy o bobl nag y gallwn eu cynnwys. Ymddiheuriadau i unrhyw aelodau neu wirfoddolwyr sydd wedi methu â chael lle y tro hwn gan fod y lleoliad rydym yn ei ddefnyddio wedi cyfyngu’r niferoedd i 35. 

Bydd dau ddiwrnod hyfforddi yn gynnar yn y flwyddyn newydd, felly gwyliwch y bwletinau hyn am ragor o wybodaeth. Mae’n well archebu’n gynnar.
NEWYDDION MYNEDIAD
Mynediad i’r Arfordir 

Mae awdurdodau lleol arfordirol wedi cael cymorth grant ac mae staff newydd yn cael eu penodi. Mae Cyngor Cefn Gwlad Cymru wedi gofyn i awdurdodau lleol gynhyrchu eu dewis gorau o lwybr erbyn diwedd Tachwedd.  Bydd hyn yn ddarostyngedig i ymgynghoriad ond gall unrhyw wirfoddolwyr arweiniol all fynegi eu dewis i’w hawdurdod lleol yn gyflym mewn sefyllfa dda i ddylanwadu (mae cylchlythyr sy’n rhoi cyngor ar hyn ar gael).  

Rydym yn ymateb i ymgynghoriad Cyngor Cefn Gwlad Cymru ar feini prawf a safonau ansawdd ar gyfer Llwybr Arfordirol Cymru.  Rydym yn ceisio llwybr arfordirol parhaol a pharhaus o ansawdd uchel uwchlaw’r penllanw nad yw ar hyd heolydd ac sydd â chysylltiadau da i mewn i’r tir â llwybrau eraill a chysylltiadau i’r arfordir. Yn amlwg byddem yn hoffi cael statws Llwybr Cenedlaethol iddo ac rydym wedi gofyn am hyn.  Mae’r targed ar gyfer cwblhau’r llwybr arfordirol wedi ei ddwyn ymlaen i 2012 er mwyn cyfrannu at hyrwyddo ymarfer corff ar gyfer y Gemau Olympaidd. 
Nodyn i’ch atgoffa o bolisi Cerddwyr Cymru. Rydym yn ystyried mynediad i’r arfordir ers blynyddoedd ac yng ngoleuni rhoi Deddf Cefn Gwlad a Hawliau Tramwy ar waith yn llwyddiannus a’r cynnig anghyflawn o fynediad i’r arfordir yn Adran 3, rydym yn credu bod taer angen darparu coridor o dir arfordirol gan gynnwys traethau, blaendraethau, clogwyni a thir arfordirol lle byddai rhagdybiaeth o fynediad i’r arfordir. Byddai cod i bawb a chamau i ddiogelu bywyd gwyllt a phreifatrwydd yn gweithredu, yn ogystal â datblygu amaethyddiaeth amgylcheddol-gyfeillgar ar hyd yr arfordir, a thrwy hynny, enillion i’r dirwedd. Dyma ein dewis gorau ni, a’i fanteision dros lwybr yw y byddai’r osgoi’r angen i awdurdodau lleol lenwi bylchau o hyd a gorfod mynd i’r afael â gweithdrefnau cytundebau a gorchmynion creu llwybrau. 

Arian ar gyfer Mynediad
 Mae’n amlwg dod angen gwell mynediad i/o fewn/rhwng tir mynediad.  Bu aelodau WCEC yn trafod eu pryderon ynghylch mynediad i dir mynediad yn ddiweddar ac roeddent yn awyddus i annog aelodau i roi gwybod i awdurdodau lleol fel awdurdodau mynediad am unrhyw fannau lle mae angen bylchau, clwydi neu gamfeydd i ganiatáu i bobl fwynhau tir mynediad. 

Aethom ni ati i ofyn i’r Cyngor Cefn Gwlad a oes ganddynt arian penodol ar gyfer mynediad. Dyma eu hymateb: 
Clustnododd Cyngor Cefn Gwlad Cymru tua £1.2m ar gyfer 2007/8 ar gyfer pob cymorth grant yn ymwneud â mynediad yng Nghymru. Nid yw mynediad i dir mynediad bellach yn cael ei adnabod a’i hyrwyddo ar wahân, fel y digwyddodd am rai blynyddoedd ar ddechrau ariannu tir mynediad, yn hytrach nid yw ond yn elfen gymwys ar gyfer cefnogaeth grant y Cyngor ar gyfer gwelliannau i fynediad. Cyfrifoldeb ymgeiswyr am grantiau yw nodi gwaith gwella o’r fath yn eu cynigon wrth geisio am grantiau.
Yn ôl Arweiniad Cynlluniau Gwella Hawliau Tramwy Llywodraeth Cynulliad Cymru, dylai Cynlluniau nodi gwelliannau angenrheidiol [ymhlith pethau eraill] i ac o fewn tir mynediad, felly rydym yn disgwyl gweld rhagor o waith yn ymwneud â thir mynediad yn cael blaenoriaeth yn y Cynlluniau.
Gan ystyried y cyfyngiadau ar staff llawer o awdurdodau lleol, hoffai Cyngor Cefn Gwlad Cymru awgrymu y gallai gwirfoddolwyr y Cerddwyr roi gwybod i awdurdodau a gweithio gyda nhw ynglŷn â'r angen am welliannau i dir mynediad pan ddônt ar eu traws gan gynnwys ymateb i ymgynghoriadau Cynlluniau Gwella Hawliau Tramwy, neu gyswllt arall â’r Awdurdodau Lleol yn ôl y galw. 

Tir Gofal 

Dylai tirfeddianwyr sicrhau bod hawliau tramwy cyhoeddus ar ddaear Tir Gofal fod yn agored fel amod i dderbyn grantiau.  Rydym yn awyddus i glywed gan unrhyw un sydd â phrofiad diweddar o roi gwybod am broblemau ar ddaear Tir Gofal (boed yn llwybr caniataol neu’n hawliau tramwy cyhoeddus). Yng Nghonwy mae’r broses hon wedi gwella ond yng Ngheredigion nid yw materion yn gwella.  Mae hefyd angen inni gyflwyno’r achos eto am gael mynediad i fapiau o lwybrau Tir Gofal i’r Gweinidog newydd. (Diolch i David Bateman am fynd i’r afael â hyn). 
Y Comisiwn Coedwigaeth
Rydym yn gobeithio cwrdd yn fuan - cofiwch roi gwybod inni am unrhyw anawsterau mynediad neu enghreifftiau o arfer da ar ystâd y Comisiwn Coedwigaeth. 

STAFF
Mae Clare Reader yn gweithio gyda ni ar gontract rhan-amser dros dro.  

Rydym bellach wedi penodi i’r swydd newydd o Swyddog Prosiectau ac Ariannu.  

